Narkomaniya mövzusunda videoçarx ssenariləri müsabiqəsinin 

REQLAMENTİ
1. Narkomaniya mövzusunda videoçarx ssenariləri müsabiqəsi Azərbaycan Respublikası Mədəniyyət Nazirliyi tərəfindən Azərbaycan Respublikası Prezidentinin 2019-cu il 22 iyul tarixli 1334 nörməli Sərəncamı ilə təsdiq edilmiş “Narkotik vasitələrin, psixotrop maddələrin və onların prekursorlarının qanunsuz dövriyyəsinə və narkomanlığa qarşı mübarizəyə dair 2019-2024-cü illər üçün Dövlət Proqramı”nın 4.4.30-cu yarımbəndinin icrasını təmin etmək, eləcə də mədəniyyət və incəsənət sahəsində təhsil alan gənclərin yaradıcılığını stimullaşdırmaq və yeni yaradıcı qüvvələri audiovizual sahəyə cəlb etmək məqsədilə keçirilir. 

2. Müsabiqədə yaradıcılıq istiqamətləri üzrə istənilən ixtisaslarda təhsil alan tələbələr iştirak edə bilərlər.
3. Müsabiqədə iştirakla bağlı yaş məhdudiyyəti yoxdur.

4. Müsabiqədə iştirak üçün təqdim edilməsi tələb olunur:

· videoçarxın ssenarisi (elektron variantda, şrift Courier New, ölçü 12); 

· şəxsiyyəti təsdiq edən sənədin skan olunmuş surəti;
· tələbə biletinin skan olunmuş surəti;

· müəllif haqqında məlumat (əlaqə telefonu və elektron poçt ünvanı).  

5. Müsabiqədə iştirak üçün ssenari və tələb olunan sənədlər 1-30 dekabr 2021-ci il tarixlərində admiu.ssenari2021@mail.ru elektron poçt ünvanına göndərilməlidir.
6. Elektron poçt vasitəsilə müraciətlər “Ssenari müsabiqəsi” başlığı altında göndərilməlidir.

7. Müsabiqəyə son müraciət tarixi Bakı vaxtı ilə 30 dekabr 2021-ci il saat 00:00-da bitir. Bu tarixdən gec göndərilmiş müraciətlər qəbul edilməyəcəkdir.

8. Hər bir müəllif müsabiqəyə ən çox iki ssenari təqdim edə bilər. 

9. Ssenari 3 səhifədən artıq olmamalıdır.

10. Münsiflər heyətinin rəyi əsasında ən yaxşı ssenarilər müəyyən edilir. 

11. Qalib ssenarilərin müəllifləri aşağıdakı qaydada mükafatlandırılır:

1-ci yer - 1500 manat;
2-ci yer - 1000 manat;
3-cü yer – 500 manat.

12. Müsabiqənin Münsiflər heyətinin tərkibi mədəniyyət nazirinin əmri ilə müəyyən edilir.

13. Münsiflər heyətinin apardığı müzakirələr gizli saxlanılır. 
14. Münsiflər heyətinin qəbul etdiyi qərar mədəniyyət nazirinin əmri ilə rəsmiləşdirilir.
15. Qaliblərin adları 2022-ci il yanvar ayının 14-dək Nazirliyin rəsmi internet informasiya ehtiyatında (www.culture.gov.az) və “Mədəniyyət” qəzetində açıqlanır.
16. Qalib ssenarilərə dövlət sifarişi ilə növbəti illərdə videoçarxlar çəkilə bilər.

17. Bu Reqlamentin tələblərinə cavab verməyən işlərə baxılmır. 

18. Müsabiqəyə təqdim olunan ssenarilər geri qaytarılmır.

19. Müsabiqə ilə bağlı təşkilati işlər Nazirliyin Audiovizual və interaktiv media şöbəsi tərəfindən həyata keçirilir.  

Əlavə məlumat üçün:

Telefon: (012) 599 00 54 (Daxili: 124, 105)

Həftənin iş günləri saat 10:00-17:00;

E-poçt: admiu.ssenari2021@mail.ru
